
O‘zDSMI  professori  xalqaro
teatr  san’ati  festivalida
hakamlar  hay’ati  a’zosi
sifatida ishtirok etmoqda
Ozarbayjon Respublikasi Boku shahrida bo‘lib o‘tayotgan Turkiy
davlatlar xalqaro teatr san’ati festivalida O‘zbekiston davlat
san’at va madaniyat instituti professori Temur Rashidov faol
ishtirok etmoqda.

Kun davomida uchtagacha spektakl namoyish etilib, hakamlar
hay’ati tomonidan muhokama qilinmoqda.

Eslatib o‘tamiz, 30-oktyabrdan 5-noyabrga qadar davom etadigan
festivalda  Ozarbayjon,  Qozog‘iston,  Qirg‘iz  Respublikasi,
O‘zbekiston,  Turkiya  va  Turkmaniston  teatr  jamoalari
qatnashmoqda.

O‘zDSMI  o‘qituvchisi
Turkiyadagi  xalqaro
ko‘rgazmada ishtirok etdi
Turkiyadagi O’rdekli madaniyat markazida 30–31-oktyabr kunlari
«Qardosh  xalqlarning  mohir  qo’llari»  nomli  ko’rgazma
o’tkazildi.

Ko’rgazmada xattotlik, koshin, ebru, vitraj, naqqoshlik va
miniatyura, milliy qo’g’irchoq  sanʼati namunalari namoyish
etildi.

Tadbirlarda Teatr san’ati fakulteti qo‘g‘irchoq teatr san’ati
kafedrasi o‘qituvchisi Behzod Jo‘raboyev ham qatnashdi.

Ishtirokchilar  uchun  fotografiya  va  ebru  san’ati  bo’yicha
amaliy mashg’ulotlar tashkil etildi.

O‘zDSMIda  fransuz
rejissyorlari  tomonidan
mahorat darslari o‘tkaziladi
Bugun  Fransiya  elchixonasi  audiovizual  hamkorlik  boʻyicha
attashesi  Emanuel  Fosiyon  O‘zbekiston  davlat  san’at  va
madaniyat  instituti  rektori  v.b.  Eldor  Shermanov  bilan
uchrashuv  o‘tkazib,  kino  sohasida  istiqbolli  qo‘shma
loyihalarni amalga oshirish masalalarini muhokama qildi.

Muzokara davomida joriy yil so‘ngida institut talabalari uchun
fransuz  rejissyorlari  tomonidan  mahorat  darslari  o‘tkazish
borasida kelishuvga erishildi.

Shu  bilan  birga,  institutning  fransuz  oliygohlari  bilan
madaniyat  va  san’at  sohasida  hamkorlik  aloqalarini  yo‘lga
qo‘yish borasidagi taklifi ma’qullandi.

OʻzDSMI  rahbariyati  va
talabalari Koreya madaniyati
koʻrgazmasida ishtirok etdi
Koreya Respublikasining Toshkent shahridagi taʼlim markazida
mamlakat  tarixi,  madaniyati,  urf-odatlarini  aks  ettiruvchi
koʻrgazma tashkil etildi.

Unda  Koreya  Respublikasining  Oʻzbekistondagi  favqulodda  va
muxtor elchisi Kim Xi Sang, shuningdek, Koreya taʼlim markazi
direktori  hamda  Oʻzbekiston  davlat  sanʼat  va  madaniyat
instituti rektori v.b. Eldor Shermanov ishtirok etdi.

Koʻrgazma  ishtirokchilari  imperiya  davridagi  Koreya
atmosferasini  aks  ettiruvchi  milliy  liboslar  va  taomlar,
tarixiy fotosuratlarga guvoh boʻlishdi.

Tadbir davomida koreys urf-odat va anʼanalariga oid mahorat
darslari, shuningdek, konsert namoyishi oʻtkazildi. Jarayonda
oliygohimizning  isteʼdodli  talabalari  ham  oʻz  chiqishlari
bilan qatnashdi.

Institutimiz  rektori  v.b.  Eldor  Shermanov  va  Kim  Xi  Sang
oʻrtasida  ikki  mamlakat  oʻrtasidagi  doʻstona  hamkorlikni
yanada rivojlantirish hamda turli loyihalarni amalga oshirish
borasida samimiy suhbat boʻlib oʻtdi.

Oʻz navbatida, elchi janoblari oliygohimizda koreys madaniyat
markazi tashkil etilganidan xursand boʻlganini hamda kelgusida
taʼlim muassasamizga tashrif buyurishini taʼkidladi.

